Hallo almal

Ja, ek was lank stil, maar dit was slegs op die internet, in die lewe het dinge nie net aangegaan nie maar absoluut ‘n hele rondomtalie gemaak.

Ek wil begin deur elkeen te bedank vir elke briefie en elke woord wat aangestuur is, dit was nie net opgeslurp nie, dit het deel geword van ‘n kis vol wonderlike herinneringe.

En dit noop my in die lig van al die depressing situasies wat almal van ons daagliks beleef in elke faset van ons daaglikse bestaan om met julle hierdie kragtige belewenis te deel – ‘n oomblik in ‘n leeftyd wat so groot is dat was dit nie vir die sigbare nalatenskap, dit ongemerk verby kon gaan.  En dit is so kragtig dat lewe in al sy bios nooit weer net ‘n woord sal wees nie.

Maar laat ek eers begin deur waar ons laas almal in kontak met mekaar was.     Ek hoop dat julle kersfees ‘n geleentheid was waar die geskenke nie net die tasbare herinnering van die dag was nie, maar dat dit ook ‘n dag was wat as baksteen ingemessel kan word in die lewe van die mense rondom julle.    Met vandag se herinneringe het al my gisters ‘n nuwe betekenis gekry en weer eens onderstreep dat die lewe so kort is dat ons eerlikwaar ons oog en hart moet rig op dit wat ons menswees uitbou en elke dag doen vir ander asof dit ons laaste dag is.

Morbied is ek darem nie.   Ek het verlede jaar al gesê 2006 gaan ‘n groot jaar wees.   Groot in al sy wese en intrigues.   Ek bid dit ook vir julle elkeen toe en ek bid dit toe met die absolute seker wete dat God in beheer staan van dit wat rondom ons is.    Elke asemteug wat ons inadem, elke tree wat ons gee, presies daar is God.   Ek is nie ‘n predikant of ek ken nie my Bybel soos meeste gelowiges of kinders van God nie, ek praat uit daardie rotsvaste wete dat God is waar ek (elkeen van ons) is.    En dit wat ek as ouer vir my kind(ers) wil doen, is nie eens naastenby dit wat God vir ons wil doen nie – ons laat Hom nie altyd toe om Sy seen oor ons uit te stort nie.

Dus glo ek dat 2006 gaan ‘n jaar van oorvloed vir elkeen wees.    Dat 2006 die aanloopbaan en ook die landingstrook sal wees vir elke droom en gebed wat oor die jare heen onbeantwoord of onvervul voorgekom het, en dat elkeen van daardie teleurstellings hierdie jaar vrugte gaan dra, positiewe vrugte – vrugte waarvan die oes so groot gaan wees en die blessing so omvangryk dat dit elkeen in staat sal stel om vir ander mense ook hulle drome en verwagtings te help waar maak.   Dat 2006 ‘n jaar van praise sal wees omdat ons nie durf stilbly van dit wat God vir ons elkeen beteken nie – vir elke keer wat ons ‘n klein gebeurlikheid in ons bestaan nie aan God se genade oordra nie, ontsê ons iemand die geleentheid om sy geloof te versterk, of om iemand op te tel in ‘n oomblik van alleenheid of totale moedeloosheid.

Aan elke persoon rondom jou wil ek ook die heel beste toebid wat ons elkeen vir onsself graag sou opskep as ons uit die bord van die lewe kon opskep.    

Innige simpatie aan almal wat al voorheen verhuis het.    Groter simpatie aan diegene wat ingetrek het onderwyl verbouings aan die gang was.   En sterkte vir diegene wat dit oorweeg – en ‘n groot lepel van “het jy elke ander opsie oorweeg?”  

Ek trek al die laaste 18 of 17 jaar – ek het hierdie keer gepak en getrek.    Enige entoesiasme wat daar was, het verdamp voor ek die eerste aand in die nuwe huis in die bed (of sal ek sê oor die bed) neergeval het en ernstig gewonder het of iemand dalk my brein ook op die “items to be discarded” hopie gegooi het.   Nooit weer nie.   Dit was vir my absoluut traumaties.   Geboorte skenk is ‘n wonderwerk – trek is traumaties.    Ek het nooit besef dat trek ander implikasies het as ‘n nuwe adres nie.   Buiten pak wat met trek gepaard gaan, was daar soveel geestelike en emosionele tasse wat gepak moes word, ek het laas week die laaste tas oopgemaak – ek het nie eens geweet hy was gepak nie.

NUWE ADRES:   1538 Goosenstraat, Eastlynne.    

Nou vir diegene wat die omgewing nie meer so lekker onthou nie, so ‘n bietjie tong innie kies:   Lynneast is die gedeelte onderkant die N1‑snelweg, daar waar die skool geleë is.   Dit is ook East lynne, maar ek het altyd in Lynneast gebly – die mense hoor mos eers die “Lynn” en neem aan jy bly in Lynnwood of so iets oulik.   Dit is wat ons oor die algemeen in jare toet sou beskryf as die “onnerdorp” of aan die verkeerde kant van die spoorlyn = of die highway in hierdie geval.    Ons kan eintlik letterlik kies waar ons nou wil bly:   Die stadsraad en grondakte sê dis Eastlynne.    Die posaflewering sê dis Waverley.    Die huisagente sê dis Bergtuin – of selfs Eastlynne uitbreiding 1.   (So as julle in die vervolg tussen Stormvoël-tolhek en Zambezi-tolhel ry, sal ons dus aan die linkerkant lê – daar is ongelukkig nie ‘n padjie van daar af nie, sal eers van snelweg moet afklim – bel net voor die tyd vir aanwysings)

Wel, lede in my familie het nog al die jare gevoel ons (ek) moet eintlik op anner plekkie leef.   Die woning wat met seer hande geskep en gewoel was in Lettielaan in Lynneast was kwansuis nou nie volgens lede se standard nie.   Die rede waarom ek altyd wou trek is maar gewortel gewees in ‘n gevoel van onmag – ek kon nie fisies spasie, ruimte skep waar ek was nie.    Hoewel ek ‘n intense passie vir ons woning en tuin gehad het, was daar altyd ‘n hunkering na ‘n ander tipe huis binnekant.    Ek was happy met die buitekant, dit was die binnekant wat ek wou vergroot, verbeter.    Dus het almal maar op die uitkyk gebly.

En weer eens was God se hand oor die hele groot storie in elke detail van begin tot hede.   As ek nie my wese in God gewortel gehad het nie, sou alles wat gebeur het oor die laaste twee, drie maande, my geloof ernstig laat wankel het – en dit het op sekere dae, en op daardie dae het ek maar in trane tot God gebid en gevra vir krag om deur alles te kruip.    En dit was juis in hierdie einste huis waar die grootste MIRACLE plaasgevind het dat ek nou nog net my kop in ongeloof kan skud.

Vir diegene wat nog nie weet nie, my middelste kind ly aan Down sindroom – in die ou jare ‘n mongooltjie.   Buiten dat ek hom reeds een keer uit die dood gebid het toe sy hart gaan staan het 15 jaar terug, het hy hierdie keer ‘n skietwond oorleef.   Nie net oorleef soos koeël deur die been of so iets nie, maar koeël deur die bekken.    Nie in ‘n rooftog of so iets onbeskof nie – wel, wat dit was weet ek nie, die joernaliste sou dit as ‘n skietongeluk beskryf, die stasiebevelvoerder van Villieria was die mening toegedaan dit was poging tot moord.    Ek?   Ek glo dit was ‘n toneelstuk.   ‘n Plan.   Een van die devices van die gevalle engel.   Maar het dit nie geboemerang nie!   

Charl is byna 18 jaar oud.   Diegene wat hom op die reünie ontmoet het sou agtergekom het dat hy is eintlik baie intelligent en het ‘n goeie sin vir humor.   Hy is ook my daaglikse companion aangesien hy nie meer skool toe gaan nie en met al die skewe verskrompelde mense in ons samelewing wat sulke mense uitbuit en hul regte ontken, hou ons hom eerder tuis.   

Die aand van 26/27 Januarie het ons gaan slaap – Charl het sy eie tyd wanneer hy gaan slaap.   Ek was die aand so bitter moeg aangesien ek die voorafgaande week ‘n nag of twee deurgetik het aan dringende werk en ek juis weer daardie volgende oggend vroeg moes werk aan ‘n ander saak.   En ek het juis die hele dag deur geslaap – later sou dit blyk God het my juis die dag laat slaap sodat ek daardie nag geestelik weerbaar en uiters sterk kon staan om vandag hierdie ongelooflike verhaal te vertel.

My jongste spruit, Marisha, het my kom wakker maak waar ek op die bank geslaap het.    Sy het gesê Charl bloei en iets brand.   Deur die slaap toe ek by hom uitkom, sit hy wydsbeen tussen die 2 beddens en bloed wat voor by sy privaatdele deursypel.   Die reuk van brand het sterk in die kamer gehang.   Hy kan mos nou nie so lekker praat nie, dus kon ek nie uitmaak wat gebeur het nie.   Soek oral vir die brand, gaan roep toe vir manlief   “Martin, Charl het huis aan die brand gesteek en hy bloei”.   Wow.   Twee slapende zombies strompel heen en weer.   Manlief loop-dra Charl badkamer toe om beter te sien wat aangaan – hy kon sien dis ‘n skietwond.   Maar hoe?   Marisha kom toe met die 357 rewolwer onder die bed te voorskyn, haar  voet het daarteen gestamp.    Mense, elke vesel in my liggaam het hierdie lam gevoel gekry.   My brein het oombliklik geblank.   My vel het te klein geword vir my lyf en al wat ek kon doen is om op en af in die gang te loop en te bid  “JESUS HELP – help Jesus” ... ‘n refrein wat meer as ‘n gebed geword het, my kakebeen het soort van styfgeskop.   Elke keer wat die gedagtes in ‘n rigting probeer woorde vorm het, het die brein gevries en kon ek maar weer heen en weer loop  JESUS, JESUS, help JESUS.   Engels.  Afrikaans.   Engels.  Angels – ek glo as ek Zoeloe magtig was het ek Zoeloe ook gepraat.   Op en af.   Ek kon nêrens vat nie.  

Die kort en die lank hierna was ons het Charl by die Eugene Marais gekry – ek het die Moot Hospitaal gebel om te sê ons bring ‘n skiet victim in, hoe moet ons vervoer?   Hulle deel mee “plaas drukking op bloedvloei, kom so gou moontlik”.   Watse bloedvloei?   Ek het teruggegaan badkamer toe en waar hy op die bad se rand gesit het, my hande weerskante van sy lyfie gesit – die een oor sy voorkant en die ander teen sy rugkant – en tot God gebid.   En weer eens het die known language gewyk voor ek glo die Heilige Gees, want soos een keer vantevore toe ek hom uit die dood teruggebid het toe sy hart gaan staan het en hulle besig was met hartmassering en asemhaling, het my gees saam met die Heilige Gees voor God gestaan en gepleit.

Alles was net so ‘n dowwe waas wat net nie wou duidelik nie – sien julle die hand van God reeds?   Daar was ‘n kalmte oor elkeen van ons – van Marisha tot by manlief.   En Charl?   Ek glo Jesus het hom in die palm van Sy hand gehad en ek het reeds op daardie stadium hier in die agterkoppie vasgehou aan ‘n onverwoorde knowledge dat elke engel, elke gesant van God hou hierdie wonderkind, hierdie hemelkind van my in totale beskerming.   Ek moes dit glo op daardie stadium.   Dit was so ‘n seker wete soos wat  hierdie letters op hierdie skermpie vir julle woorde word.   Dit wat hulle sê jy weet jy weet jy weet.   My hart het weggeraak – net my brein het my liggaam bygebly.   My hart het groter as my borskas geword, dit het te groot vir die borskas geword, dit moes seker by God gaan skuil het, want my brein het Venetian blinds gekry.   Tot my ore het gevoel dit trek plat agter my kop.   My woordeskat het gekrimp na  “JESUS help”.   Die oomblik wat die brein wil ander woordjie vat, word dit verplaas met hierdie groot gedagte van God.   God was nie meer net die een na wie toe jy bid nie, Hy het hierdie groot ekspansel in my kop geword wat elke ander gedagte totaal geabsorbeer het.

By Eugene Marais het die trauma personeel – dit is nou soos kwart-oor-10/half-elf die nag – Charl onmiddellik begin behandel.   En die hele tyd is die kind doodstil, sy ogies heeltyd op sy pa en hou ons hande vas.    Ek glo Jesus moes langs hom gesit, want Charl was amazing kalm.

Die X=strale het getoon daar was geen inwendige trauma nie – die spoor van die koeël was sigbaar, maar hulle sou moes opereer om seker te maak daar is nie dalk ‘n klein perforasiewond nie.    Die operasie sou omtrent ‘n uur duur,  waartydens elke inwendige orgaan meganies ondersoek sou word vir die kleinste moontlike wond.    

En die heeltyd het ek absoluut geen oomblik bang gewees nie.   Ek onthou net hierdie wete wat my hele lyf vol plek gemaak het en het ek absoluut net geweet als is okay.   Op ‘n stadium moes ek huis toe ry om bevestiging van ons mediese fonds te kry en het my dogter (16) en oudste seun (wie intussen saam met sy meisie tuis gekom het) met groot oë gesit en wag.    Ek kon met vaste sekerheid sê CHARL IS OKAY.    God kyk na Charl.    God sou nie toelaat dat hy nou iets oorkom nadat Hy soveel jare terug Charl teruggegee het uit die dood.    Ek moes dit nie net geglo het nie, ek het dit net blindelings geweet, vertrou – EK MOES!    En heeltyd was ek kalm.   Geen traan.   Net seker.  Seker.    Ek het op ‘n punt gevoel ek loop langs iemand – op daardie stadium het ek gedink dit is van stress dat ek soort van buite myself langs myself is, maar nou weet ek dat Jesus langs my was die hele pad, Hy was eintlik my Siamese tweeling op daardie stadium.   Want hoe cope jy met so iets?

Ek stuur ‘n SMS-boodskap aan my skoonsuster onderwyl ons wag tydens die operasie:  “Bid vir totale genesig vir Charl.   Hy het ongeluk met Martin rewolwer gehad en himself deur bekken geskiet.   Als okay.   Wag operasie.”   

Na ‘n uur in die teater kom Dr Hannes Mentz uit, sy kop skud so in slow motion.   Astonishment, amazement – flabbergasted – ek glo nie Afrikaans het sulke woorde nie.    “NIKS IS RAAKGESKIET NIE – ALLES IS INTAKT, nie eens die koord is geraak nie”.    

Selfs toe die narkotiseur uitkom – hy was nog meer verwonderd.

Mense, besef julle die omvang van hierdie wonderwerk??    Daar is nie ‘n enkele orgaan wat geraak was nie – nie sy blaas, blaaspype, niere, kolon, are, slagare, sy testikels of selfs sy penis – absoluut niks NIKS was geraak nie.    Die koeël is aan die agterkant van die heup net onderkant die nier bo-op die heupbeen bo in, het toe al met die bekkenbeen afbeweeg en voor tussen die testikels aan die basispunt van die penis aan die onderkant deur.   Die dokter het gesê dat met die slag wat die koeël deur die bopunt van die heupbeen gebars het, het dit al die organe weggeblaas en toe ‘n skoon pad gehad om te volg.

My skoonsuster het gebid en vir God om ‘n openbaring gevra – aangesien Charl nie kon verduidelik nie, wou ‘n mens maar weet wat of hoe.   God het aan haar gesê dat Charl bang was en hy homself wou beskerm – wat sin maak aangesien Charl nog nooit ooit vantevore aan ‘n geweer geraak het nie, ons het hom die dood voor die oë gesweer en hy weet dat ‘n geweer ‘n “koeloebok skiet dood, bloei”.    Hy het die sleutel uitgehaal waar dit bo in die kas was (die stoel het nog voor die kas gestaan), die kluis oopgesluit (soos hy pa en boetie sien doen het – en die sleutel was nog in die deur) en na sy kamer gegaan het.   Dit moes maar deur die loop van die agtermiddag gebeur het glo ons.

Ewenwel, skoonsus het toe verder ‘n boodskap van God gekry dat ‘n engel al die organe weggedruk het sodat die koeël ongehinderd kan deurgaan.

 Vir elkeen wat enigsins twyfel dat God ons wel en weë in Sy hand hou – onthou hierdie storie elke keer wat jy twyfel.    Want die eerste keer toe Charl gelag het (omtrent so 8 dae na die palawa, sy derde of vierde dag tuis) het dit geklink soos klokkies.    Ek kan eerlik vandag hier staan en sê   EK IS BAIE SPESIAAL.   GOD PAS MY EN MY GESIN PERSOONLIK OP.   Ek en my gesin is in God se persoonlike sorg.    Psalm 23.   

Ek het dit altyd geweet, maar nou weet weet ek dit.   

God laat jou nooit toe om alleen deur iets te gaan nie.    Ek glo Hy het my reeds die dag voor die tyd weerbaar gemaak – die ousietije wat by ons ‘n kamer huur, het gesê dat die dag van die ongeluk het my gesig “snaaks” gelyk en al het ek  heeldag geslaap, het my gesig “anders” gelyk, maar nou jy lyk weer reg.   

 PRYS die HERE, want Hy is goed.   Vir elkeen van ons wat ‘n krisis het, daai krisis had ‘n naam – daai krisis is deel van die gevalle engel se stage show/production, he is a liar, you can believe one thing – that nothing he says can be true and that what seems bad, is a lie, is part of his disgusting plan to make you sit in the figtree..

Die vrede van God vir elkeen van julle.    Die liefde van Jesus – want die groot bid wat ek gehad het, het nie sweetdruppels ontlok nie, besef julle hoe lief Jesus ons het, want nie alleen het Hy vir ons aan die kruis gesterf nie, nie alleen het Hy aarde toe gekom nie – Hy in sy goddelike vooruitsien het sy pyn en lyding gesien voor die tyd, hy het geweet hoe groot sy pyn en lyding gaan wees, dus Hy was forewarned, hy het geweet wat op Hom wag, dus was Sy vrees meer vir die liggaamlike pyn wat Hy sou moes deurleef, want een ding waarop Hy kon staan was die feit dat Hy en God een is en dat God sy vader by Hom sou wees die heelpad.    Ek dink ons is meeste van die tyd meer bang God is nie daar as ons Hom sou nodig, dat ons sommer aanvaar Hy is nie daar nie.    Weet julle hoe seer eina Jesus moes gewees het op die stadium dat hy gevra het “My God, my God, waarom het u my verlaat?”   Ek glo dit was nie ‘n geestesroep nie, maar dat Sy pyn so groot was dat sy liggaam nie meer deel van sy wese kon wees nie en dat  daarom Hy so verlate gevoel het.   Ek het altyd gevoel ek bid nie ernstig genoeg nie, maar nou weet ek dat daar KRAG IN DIE NAAM VAN JESUS IS – dat die oomblik wanneer jy Hom aanroep, Hy reeds by jou is en reeds jou situasie ondervang het.

 Elke dag is vir my nou ‘n wonderwerk.    Voorheen kon ek na die natuur kyk en God se hand daarin sien.   Dit het my nog altyd gefassineer hoe intrinsiek en volmaak elkere ding in die natuur gevorm is.    Dit is net nog wonderliker om te weet dat as Hy dit vir die natuur kon doen, hoe wonderlik is dit om te weet dat ek vir Hom spesiaal is, so spesiaal dat Hy van mening was dat ek waardig genoeg is om sy dogter te wees as Hy sy seun in my plek kan laat sterf.    Ek het baie dae maar net exist – bestaan, gewees.   As ek asemhaal vandag, adem ek dit diep in my longe in, want Hy het die lug spesiaal vir my gemaak.    Sy natuur is spesiaal vir my gemaak.   Hy wil vir my die beste gee.     Al is dit die enigste ding wat ek elke dag doen is om te sê  “Dankie Here vir ‘n beautiful day”, want dit wys daar is ‘n nuwe dag waarin Hy nuwe dinge vir my wil gee, nuwe dinge wat Hy vir my wil doen.    Ons konsentreer so gewoonlik op die wrongs dat daar eintlik niks right is wat ons wil hê.    Maar Hy wil vir ons NET GOED doen en gee.

Ek bid vir julle die krag en beskerming van God toe en dat julle Jesus ook in elke aspek van daaglikse lewe sal raaksien en ERVAAR.

Jammer ek ramble so aan.   Stuur gerus ook julle groot storie sodat ons kan deel in julle spesiale oomblikke van oorwinning!

Hettie (Ferreira) weet ek het so ‘n storie.     Kom almal van julle!

Rachel, my dogter verjaar hier by die 20ste Februarie.   Ek bid vir jou dieselfde spesiale dag toe en dieselfde spesiale wense as vir my eie dogter.    Mag jy en jou gesin goeie gesondheid ervaar en jul drome hierdie jaar begin waar word.

(Ek het ‘n baie oulike ongetroude – nog nooit voorheen getroude - vriendin van so 36 (my seun van 20 sê sy’s sjoe!! – net jammer hy’s te jonk vir haar.   Charl (Down sindroom seun van 16) sê sy’s  njarr (grom)! en maak dan sulke gromgeluide).    Vroulik.   Rook nie.   Nodig goeie geselskap en goeie boeremansvriend (vandag se pierewaaiers waardeer mos nie meer kwaliteit nie).    Haar fondamente nog nie werklik geskud nie, die regte ou het lyk my nog net nie opgedaag nie of hulle is te lig in die broek.   

Nuwe huistelefoonnommer  (012) 332-2825.

Wonderlike groete vir almal.   

Baie liefde

COLLEEN JOUBERT (Fouchè)

